
Екінші дүниежүзілік 
соғысқа қатысқандар. 



Соғыстың басталуы.
Шабуыл жасаспау туралы (23 тамыз 1939 ж) Совет 

Одағымен жасаған келісімді бұзып, фашистік 
Германия 1941 жылы 22 маусымда соғыс 
жарияламастан КСРО аумағына басып кірді. Ұлы 
Оотан соғысы осылай басталды.

Соғыстың сипаты - Германия тарапынан бұл соғыс 
агрессиялық, жаулап алушы, əділетсіз соғыс болды, ал 
Совет Одағы тарапынан əділетті өз жерін қорғаған, 
азаттық Отан соғысы болды.



Соғыстың алғашқы кезеңінде 14 атқыштар жəне 
атты əскер дивизиясы, 6 бригада құрылып, майданға 
жіберілді. Қазақстандық 36 – жеке атқыштар 
бригадасы 30 – дан астам ұлттан құрылды. Алматы, 
Жамбыл, Оңтүстік Қазақстан, Қырғызстаннан 
шақырылған жігіттерден 316 – атқыштар дивизиясы 
құрылып, оның командирі генерал М. В. Панфилов 
болды. Армия қатарына 1 млн. 196164 (1 млн. 
196300) қазақстандық қосылып, əрбір бесінші адам 
майданға аттанды.



Қазақстанда еңбек армиясы құрылып, Қазақ КСР 
– нен 700 мыңнан астам адам шақырылды. Соғыс 
жылдары 27 əскери оқу орны 16 мың офицер 
даярлап шығарды. 1941 – 1945 жылдары əскери 
оқу орындарына 42 мыңнан астам қазақстандық 
жіберілді. Соғыс жылдарында Шымкентте 
орналасқан Чугуев əскери авиация училищесі 
түлектерінің бірі И. Н. Кожедуб үш мəртебе Кеңес 
Одағының Батыры атағын алды.



Майдандағы қазақстандықтар. Даңқты Брест 
қамалын қорғаушылардың қатарында мыңдаған 
қазақстандықтар болды. Олардың арасында Ғ. 
Жұматов, В. Фурсов, К. Тұрдиев, Ш. Шолтырев, К. 
Иманқұлов, Е. А. Качань т. б. жаумен жан аямай 
шайқасып, ерліктің үлгісін көрсетті. 1941 жылы 24 
маусымда 219 атқыштар полкі Литваның Шяуляй 
қаласында алғаш рет ұрысқа кірісті. Қазақстандықтар 
жау əскерлерімен Перемышев, Мурманск, Одесса, 
Севостополь, Сталинград түбіндегі, Украина, 
Белоруссия жеріндегі жанқиярлық қарсылығына 
қарамастан немістер соғыстың бастапқы кезінде 
үлкен басымдылыққа ие болды. 





Ленинград шайқасына қатысқан қазақстандықтар: 
1. Партия ұйымдастырушысы Султан Баймағанбетов А. 
Матросовтың ерлігін қайталап жау дзотын кеудесімен жауып, 
Батыр атанды. 
2. 372-атқыштар дивизиясының 1236-атқыштар полкі 5-атқыштар 
ротосының бөлімше командирі Қойбағаров ұрыста неміс 
траншеяларына бірінші болып кіріп, ержүректілік көрсетті. 
3. 48-атқыштар дивизиясының атақты мергені Дүйсенбай 
Шыныбеков шайқасты. Қазақстандық əскери құрамалардың 
үштен бірі Ленинград түбінде шайқасты. 314-дивизияның 
мергендер қозғалысын Солтүстік Қазақстан облысындағы Степан 
Разин атындағы ауылшаруашылық артелінің бұрынғы 
колхошысы, қатардағы жауынгер Г.П. Зубков бастады. 
4. Ленин қаласы үшін болған шайқастарда артеллериялық 
бақылау аэростаттарының дивизион командирі С. Жылқышев та 
ерекше көзге түсті.



Бөлімше командирі Қойбағаров



Кеңес Одағының батыры, Қазақстан республикасының 
қорғаныс министрі Сағадат Нұрмағамбетов те Берлин 
үшін ұрыстарға өз жауынгерлерін бастап кірді. Берлинге 
шабуыл жасауға жерлестеріміз Есжанов, И.Я.Сянов, Х.
Қайдаусов, З. Тұрарбеков, Х. Көбеков, Т. Бигелдинов, А.
Еремеев, Н.Шелихов жəне т.б. көптеген адамдар қатысты. 
Жас офицер Р.Қанқарбаев өзінің досы Г.Булатов пен бірге 
рейстаг терезелерінің біріне алғашқыларының бірі болып 
алқызыл Жеңіс туын желбіретті, ал Орал өңірінің жас 
офицерлері Қ.Меденов пен Р.Қараманов Берлин 
ратушасының төбесіне тікті.



Қ.Меденов пен Р.Қараманов



Екі мəртебе Кеңес Одағының Батыры атағын 
алғандар: Талғат Бигелдинов, Леонид Беда, Иван 
Павлов, Сергей Луганский.

Үш мəртебе Кеңес Одағының Батыры атағын алған: 
И.Н.Кожедуб- Шымкентте орналасқан Чугуев əскери 
авиация училищесі түлегі.

Солдат ерлігі орденінің толық иегері-142 
қазақстандық. Кеңес Одағының орден, 
медальдарымен 
марапатталған қазақстандықтар-96638.

Жалпы екінші дүниежүзілік соғыстағы жеңіс Кеңес 
Одағына қымбатқа түсті. Елдің 27 млн астам адамдары 
соғыста қаза болды. Оның 603 мыңы (400 мың) 
қазақстандықтар.




